
  ꤗꤢꤜꤢ꤭ꤧ 2024 

ꤠꤢ꤭ ꤢ꤬ꤋꤝꤢ꤬ꤢ꤬ꤛꤢ꤬ ꤖꤢꤨ WIC ꤕꤚꤟꤢꤧꤔ꤬ꤟꤌꤣꤊ꤭ꤢꤨ ꤭ꤒꤣꤕ꤬ꤚꤟꤢꤧ꤬ ꤔꤌꤣ ꤬
• ꤒꤟꤢ꤬ꤧꤞꤛꤥꤞꤛꤢ꤬ꤒꤢ꤬ꤟꤢ꤬ꤩ ꤘꤣ ꤔꤟꤤꤙꤢ꤬ꤧ WIC ꤢ꤬ꤑꤢ꤭ꤩ ꤞꤛꤢꤔꤢ ꤊꤢ꤬ꤛꤢ꤭ꤕꤝꤟꤥ꤭ꤕꤚꤟꤢ꤬ꤧ ꤢ꤬ꤑꤢ꤭ꤩ 

ꤔꤌꤣ꤬ ꤗꤛꤢ꤭ꤩꤡꤣ꤬, ꤢ꤬ꤜꤢ꤬, ꤗꤛꤢ꤭ꤩꤡꤣ꤬ ꤥ꤬ꤟꤛꤢ꤭ꤋꤢ꤭ꤏꤛꤢꤩ, ꤔꤢ꤬, ꤥ꤬ꤒꤢ꤭ꤚꤟꤢ꤬ꤦ ꤗꤟꤢꤒꤥ꤬ꤚꤢꤪ 
ꤕꤚꤟꤢ꤬ꤧꤗꤢ꤬ꤪꤕꤚꤟꤢ꤬ꤧꤋꤢ꤭ꤨ ꤥ꤬ ꤒꤥ꤬꤯      

• WIC ꤒꤟꤢ꤬ꤧꤒꤢ꤬ꤐꤛꤢ꤬ꤩ ꤗꤢ꤬ ꤊꤟꤢꤦ ꤘꤛꤢꤩꤡꤝꤟꤥ ꤒꤟꤢ꤬ꤧꤚꤤ꤬ꤒꤟꤢ꤬ꤧꤊꤛꤢ꤭ ꤙꤢ꤬ꤧꤊꤛꤢꤔꤢ 
ꤒꤟꤢ꤬ꤧꤘꤛꤢꤩꤓꤝꤟꤥ꤭ꤟꤢ꤭ꤧꤚꤢ꤬ꤩ, ꤒꤟꤢ꤬ꤧꤘꤛꤢꤩꤥ꤬ꤔꤢꤨ ꤖꤢꤨ ꤔꤢ ꤒꤟꤢ꤬ꤧꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤏꤢ꤬ꤧꤢꤩ꤬ꤏꤢ꤬ꤧꤥ꤭ ꤔꤢ 
ꤊꤟꤢꤦ ꤘꤛꤢꤩꤔꤟꤌꤣ꤭ ꤏꤤꤒꤣ꤬ ꤠꤢ꤭ ꤔꤢ ꤒꤟꤢ꤬ꤧꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤘꤣ ꤢ꤬ꤚꤟꤌꤣ꤬ ꤗꤟꤢꤒꤥ꤬ꤚꤢꤪ 
ꤘꤢ꤭ꤪꤏꤥ꤬ꤕꤜꤢꤪꤗꤟꤢ꤬ꤨ ꤒꤟꤢ꤬ꤧꤘꤛꤢꤩꤗꤟꤢ꤬ꤩꤡꤝꤟꤥꤒꤢ꤬ꤟꤢ꤬ꤩ ꤘꤣ ꤠꤢ꤭ ꤜꤥ꤬ꤙꤢ꤬ꤧ ꤡꤟꤛꤢ ꤢ꤬ꤑꤢ꤭ꤩꤔꤌꤣ꤬꤯  ꤢ꤭ꤨ 
ꤘꤛꤢꤩꤟꤢ꤭ꤧꤘꤛꤢꤩꤚꤢ꤬ꤩ ꤠꤢ꤭ ꤊꤟꤢꤦ ꤔꤟꤌꤣ꤭ꤊꤢ꤭ꤨ ꤊꤟꤌꤣ꤭ ꤙꤤ ꤒꤟꤢ꤬ꤧꤘꤛꤢꤩꤗꤟꤢ꤬ꤩꤡꤝꤟꤥ ꤛꤢ꤭ꤩꤒꤢ꤬ꤟꤢ꤬ꤩ 
ꤢ꤬ꤊꤢ꤭ꤨ꤯ 

• WIC ꤒꤟꤢ꤬ꤧꤥ꤬ꤏꤛꤥ꤬ꤕꤚꤛꤢ꤭ ꤒꤟꤢ꤬ꤧꤗꤟꤢ꤬ꤩꤡꤟꤛꤢꤘꤢ꤬ꤧꤒꤢ꤬ꤟꤢ꤬ꤩ ꤊꤟꤢꤦ ꤗꤟꤢ꤬ꤩꤒꤟꤣ ꤔꤢ ꤠꤢ꤭ ꤘꤣ 
ꤜꤟꤢꤩꤗꤟꤢ꤬ꤩꤘꤢ꤬ꤨꤓꤛꤢ꤬ ꤒꤟꤢ꤬ꤧꤘꤛꤢꤩꤓꤝꤟꤥ꤭ꤟꤢ꤭ꤧꤚꤢ꤬ꤩ ꤒꤟꤢ꤬ꤧꤒꤢ꤬ꤐꤛꤢ꤬ꤩꤗꤢꤙꤥ꤭ ꤘꤣ ꤘꤛꤢꤩꤡꤝꤟꤥ 
ꤒꤟꤢ꤬ꤧꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤒꤟꤢ꤬ꤧꤊꤢ꤬ꤓꤢ꤬ꤪꤥ꤬ꤔꤛꤢ꤭ ꤔꤌꤣ꤬ ꤕꤢ꤭꤯ 

• ꤠꤢ꤭ ꤊꤤ꤬ ꤡꤛꤣꤥ꤬ꤊꤛꤢ꤭ ꤊꤟꤢꤩ ꤘꤣ ꤢ꤬ꤚꤟꤌꤣ꤬ ꤟꤢꤩꤗꤢ꤬, ꤞꤛꤢꤖꤢꤨ ꤠꤢ꤭ ꤊꤟꤢꤦ ꤔꤟꤤꤙꤢ꤬ꤧ 
ꤒꤟꤢ꤭ꤕꤜꤢ꤬ꤩꤟꤛꤢ꤭ WIC ꤒꤟꤢ꤬ꤧꤘꤛꤢꤩꤗꤟꤢ꤬ꤩꤡꤝꤟꤥ ꤙꤤ ꤔꤌꤣ꤬ ꤢ꤬ꤑꤢ꤭ꤩ ꤠꤢ꤭ ꤊꤟꤢꤦ ꤟꤢꤩꤏꤥ꤬ WIC ꤕꤢ꤭ 
ꤚꤢꤪ ꤢꤧ꤬ꤞꤤ꤭ ꤊꤟꤢꤦ ꤘꤛꤢꤩ ꤠꤢ꤭ ꤒꤟꤢ꤬ꤧꤞꤢꤪꤞꤢꤦ ꤜꤤ꤬ꤙꤢ꤬ꤒꤢ꤬ꤟꤢ꤬ꤩ ꤒꤟꤣꤔꤢꤠꤢ꤭ ꤕꤢ꤭꤯ 

• ꤊꤤ꤬ WIC ꤕꤚꤟꤢ꤬ꤧꤗꤟꤢ꤬ꤩꤒꤟꤢ꤬ꤧꤖꤢꤨ ꤟꤢꤩ ꤠꤢ꤭ ꤔꤢ ꤠꤢ꤭ ꤔꤟꤤꤡꤟꤛꤢ ꤕꤢ꤭ ꤘꤣ WIC ꤊꤢ꤭ꤨ ꤒꤥ꤬ ꤚꤢꤪ ꤠꤢ꤭ 
ꤡꤟꤢ꤭ꤨ ꤒꤥ꤬ ꤟꤢꤩꤗꤢ꤬ ꤠꤢ꤭ ꤊꤝꤤ꤭ ꤟꤢꤩꤙꤢ꤬ꤧ ꤒꤟꤢ꤬ꤧꤔꤟꤤꤟꤌꤣ꤭ ꤒꤥ꤭ꤙꤢ꤬ꤧꤗꤢ꤬ ꤢ꤬ꤔꤟꤤ ꤕꤚꤢꤧ꤯ ꤠꤢ꤭ 
ꤗꤟꤢꤪꤑꤢ꤭ꤩ ꤥ꤬ ꤢ꤬ꤑꤢ꤭ꤩ 60 ꤙꤤ ꤡꤢꤓꤛꤢ꤬ ꤔꤟꤤꤙꤢ꤬ꤧ ꤜꤤ꤬ꤙꤢ꤬ ꤙꤢ꤬ꤧꤊꤛꤢꤔꤢ ꤠꤢ꤭ 
ꤒꤟꤢ꤬ꤧꤜꤟꤢꤩꤔꤝꤥꤖꤛꤢꤩ ꤚꤢ꤭ꤜꤤ꤬ ꤗꤟꤢꤒꤥ꤬ꤚꤢꤪ ꤢꤧꤟꤛꤢ꤭ ꤠꤢ꤭ ꤥ꤬ꤋꤢ꤭ꤜꤟꤢꤩ WIC ꤐꤥ꤭ ꤚꤢꤪ ꤊꤝꤤ꤭ꤓꤛꤢ꤬ 
ꤕꤟꤥ ꤒꤣ꤬ꤡꤣ꤬ ꤢ꤬ꤑꤢ꤭ꤩ ꤔꤌꤣ꤬꤯ 

 
ꤠꤢ꤭ ꤒꤟꤢꤧꤖ꤬ꤛꤢꤩꤒꤟꤢꤧ꤬ꤘꤛꤢ꤬ꤋꤢꤨ꤬ꤒꤢꤟ꤬ꤢꤩ꤬ ꤖꤢꤨ WIC ꤕꤚꤟꤢꤧ꤬ꤔꤟꤌꤣ꤭ꤊꤢꤨ꤭ ꤒꤣꤕ꤬ꤚꤟꤢꤧ꤬ ꤔꤌꤣ꤬  

● ꤒꤟꤢ꤬ꤧꤔꤟꤌꤣ꤭ꤊꤢ꤭ꤨ ꤜꤣꤊꤜꤢ꤭ꤪ ꤔꤢ WIC ꤒꤟꤢ꤬ꤧꤒꤢ꤬ꤚꤤ꤬ ꤢ꤬ꤊꤢ꤭ꤨ (ꤘꤣ ꤊꤟꤢꤩ ꤗꤟꤢꤒꤥ꤬ꤚꤢꤪ ꤊꤟꤢꤩ ꤘꤣ 
ꤢ꤬ꤊꤜꤢ꤭ꤪ) ꤔꤌꤣ꤬ ꤊꤜꤛꤢꤊꤜꤥ꤭ꤡꤢꤪꤒꤟꤢ꤬ꤩ ꤗꤟꤢꤒꤥ꤬ꤚ ꤚꤢꤪ ꤊꤟꤢꤦ ꤔꤟꤤꤙꤢ꤬ꤧꤓꤢ꤬ꤩ ꤠꤢ꤭ 
ꤒꤟꤢ꤬ꤧꤙꤢ꤬ꤩꤒꤢ꤬ꤘꤢ꤭ꤦꤊꤛꤢ꤭ꤔꤢ ꤒꤟꤢ꤬ꤧꤒꤢ꤬ꤚꤤ꤬ ꤢ꤬ꤊꤢ꤭ꤨ ꤔꤌꤣ꤬ ꤕꤢ꤭.           

● ꤠꤢ꤭ ꤊꤟꤢꤦ ꤕꤜꤝꤥ꤭ WIC ꤒꤟꤢ꤬ꤧꤥ꤬ꤏꤛꤥ꤬ꤕꤚꤛꤢ꤭ ꤎꤢ꤬ꤚꤢ꤬ꤩ ꤘꤣ ꤜꤟꤢ꤭ꤪ WIC ꤕꤚꤟꤢ꤬ꤧꤘꤛꤢ꤬ꤓꤛꤢ꤬ ꤘꤣ 
ꤠꤢ꤭ꤟꤤ꤬ꤘꤢꤪꤊꤢ꤭ꤨ ꤢ꤬ꤑꤢ꤭ꤩ ꤔꤌꤣ꤬ ꤕꤢ꤭꤯ WIC ꤒꤟꤢ꤬ꤧꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤎꤢ꤬ꤋꤚꤢ꤬ꤩ ꤥ꤬ꤕꤢ꤬ꤔꤢ ꤒꤟꤢ꤬ꤧꤟꤢꤩꤏꤢ꤬ꤦ 
ꤒꤟꤢ꤬ꤧꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤔꤢ ꤏꤢ꤬ꤧꤢꤩ꤬ꤏꤢ꤬ꤧꤥ꤭ ꤒꤟꤢ꤬ꤧꤏꤢ꤬ꤨꤘꤛꤢ꤭ꤒꤢ꤬ꤟꤢ꤬ꤩ, ꤡꤟꤢ꤬ꤗꤛꤢꤔꤟꤢꤩ ꤜꤟꤛꤢ꤬ꤓꤌꤣ꤬, 
ꤜꤟꤛꤢ꤬ꤓꤌꤣ꤬ ꤔꤢ ꤎꤢ꤬ꤋꤚꤢ꤬ꤩ ꤞꤝꤤ꤬ ꤟꤢ꤭ꤧꤡꤟꤢꤧ ꤢ꤬ꤑꤢ꤭ꤩ꤯ ꤛꤢ꤭ꤩ ꤔꤌꤣ꤬ ꤗꤟꤢ꤬ꤩꤡꤝꤟꤥ WIC ꤊꤟꤢꤦ 
ꤘꤛꤢꤩꤡꤝꤟꤥ ꤔꤟꤤꤙꤢ꤬ꤧꤙꤝꤤꤒꤢ꤬ꤚꤛꤢ꤭ꤩ ꤘꤣ ꤒꤟꤢ꤬ꤧꤖꤛꤢꤩꤏꤢ꤬ꤦ ꤠꤢ꤭ ꤟꤤ꤬ꤘꤢꤪꤊꤢ꤭ꤨ ꤢ꤬ꤒꤟꤢ꤬ꤧꤜꤥ꤬ꤙꤢ꤬ꤧ 
ꤔꤌꤣ꤬ ꤕꤢ꤭꤯ 

● ꤠꤢ꤭ ꤟꤛꤢ꤭ ꤘꤢ꤬ꤦ ꤒꤟꤢ꤬ꤧꤗꤛꤢꤓꤛꤢꤩ꤬ꤢ꤬ꤏꤛꤣꤋꤢ꤭ꤧ ꤔꤌꤣ꤬ ꤕꤢ꤭ ꤗꤟꤢꤒꤥ꤬ꤚꤢꤪ ꤢꤟꤧꤛꤢ꤭ ꤥ꤬ꤔꤟꤢ꤬ꤩ ꤕꤢ꤭ ꤊꤤ꤬ 
ꤠꤢ꤭ ꤟꤛꤢ꤭ꤙꤢꤧ ꤒꤟꤢ꤬ꤧꤗꤛꤢꤓꤛꤢ꤬ꤩꤢ꤬ꤏꤛꤣꤋꤢ꤭ꤧ ꤒꤥ꤬ ꤟꤢꤩꤗꤢ꤬. 

● ꤠꤢ꤭ ꤊꤟꤢꤦ ꤘꤛꤢꤩꤞꤢꤧꤑꤢ꤭ꤩ WIC ꤒꤟꤢ꤬ꤧꤘꤛꤢꤩꤜꤟꤌꤣ꤭ꤓꤢ꤬ꤩ ꤒꤟꤢ꤬ꤧꤒꤢ꤬ꤊꤜꤛꤢ꤬ ꤒꤣ꤬ꤡꤣ꤬ꤡꤣ꤬ ꤘꤣ ꤢ꤬ 
ꤓꤝꤟꤥ꤭ꤓꤛꤢ꤬ ꤞꤛꤢꤔꤢ ꤠꤢ꤭ ꤜꤟꤢꤩꤕꤜꤝꤥ꤭ꤓꤢ꤭ꤦ ꤢ꤬ꤚꤤ꤬ꤢ꤬ꤊꤛꤢ꤭, ꤓꤢ꤬ꤨꤜꤟꤛꤢ꤬ ꤗꤝꤟꤤ꤬, ꤔꤢ 
ꤒꤟꤢ꤬ꤧꤥ꤬ꤕꤟꤢꤪ ꤒꤢ꤬ꤊꤜꤛꤢ꤬ꤒꤢ꤬ꤟꤢ꤬ꤩ ꤘꤣ ꤕꤢ꤬ꤡꤟꤢꤧ ꤘꤣ ꤠꤢ꤭ ꤗꤛꤢꤋꤝꤢ꤬ꤧꤔꤟꤤ ꤘꤣ ꤢ꤬ ꤔꤟꤤꤙꤢ꤬ꤧ 
WIC ꤒꤟꤢ꤬ꤧꤘꤛꤢꤩꤗꤟꤢ꤬ꤩꤡꤝꤟꤥꤒꤢ꤬ꤟꤢ꤬ꤩ ꤢ꤬ꤜꤟꤢ꤭ꤧ ꤢ꤬ꤑꤢ꤭ꤩ ꤔꤌꤣ꤬ ꤕꤢ꤭꤯ 

● ꤠꤢ꤭ ꤊꤟꤢꤦ ꤟꤢꤩꤙꤢ꤬ꤧꤚꤛꤢ WIC ꤕꤚꤟꤢ꤬ꤧꤗꤟꤢ꤬ꤩꤒꤟꤢ꤬ꤧꤖꤢꤨ ꤔꤟꤌꤣ꤭ꤊꤢ꤭ꤨꤒꤢ꤬ꤟꤢ꤬ꤩ, ꤤ꤬ꤏꤢ꤭ꤧꤊꤜꤢꤧ 
ꤕꤚꤟꤢ꤬ꤧꤗꤟꤢ꤬ꤩꤒꤟꤢ꤬ꤧꤖꤢꤨ, ꤔꤢ ꤒꤟꤢ꤭ꤒꤟꤢꤧ꤬ ꤔꤢ ꤜꤟꤢꤩꤊꤜꤥ꤭ ꤘꤛꤢ꤬ꤐꤟꤢꤦꤑꤟꤢ ꤕꤢ꤭꤯ ꤠꤢ꤭ 



  ꤗꤢꤜꤢ꤭ꤧ 2024 

ꤞꤢꤧꤑꤢ꤭ꤩꤕꤜꤝꤥ꤭ ꤔꤢ ꤠꤢ꤭, ꤗꤟꤢꤒꤥ꤬ꤚꤢꤪ ꤕꤚꤟꤢ꤬ꤧꤗꤟꤢ꤬ꤩꤕꤢꤩ ꤠꤢ꤭ ꤒꤣ꤬ꤕꤚꤟꤢ꤬ꤧꤕꤚꤟꤢ꤬ꤧ, 
ꤜꤢ꤬ꤡꤟꤢꤨꤊꤛꤢ꤭ꤡꤟꤛꤢ ꤠꤢ꤭ WIC ꤏꤢ꤬ꤧꤢꤩ꤬ꤏꤢ꤬ꤧꤥ꤭ ꤔꤟꤤꤙꤢ꤬ꤧꤙꤝꤤꤒꤢ꤬ꤚꤛꤢ꤭ꤩ ꤔꤢ ꤘꤣ ꤋꤢ꤭ꤋꤢ꤬ꤨ 
ꤒꤟꤢ꤬ꤧꤗꤟꤢ꤬ꤩꤙꤢ꤬ꤧꤏꤢ꤭ꤧ, ꤒꤟꤢ꤬ꤧꤗꤟꤢ꤬ꤩꤘꤤꤘꤛꤢ꤭, ꤗꤟꤢ꤬ꤩꤞꤢꤧꤤ꤬ꤏꤢ꤭ꤧ ꤗꤟꤢꤒꤥ꤬ꤚꤢꤪ ꤗꤟꤢ꤬ꤩꤙꤢ꤬ꤧꤏꤢ꤭ꤧ 
ꤔꤟꤢꤩꤊꤜꤟꤢꤪ WIC ꤕꤚꤟꤢ꤬ꤧꤗꤟꤢ꤬ꤩꤒꤟꤢ꤬ꤧꤖꤢꤨ ꤕꤚꤟꤢ꤬ꤧꤔꤟꤌꤣ꤭ꤊꤢ꤭ꤨ, WIC 
ꤕꤚꤟꤢ꤬ꤧꤘꤛꤢꤩꤒꤟꤢ꤭ꤒꤟꤢ꤬ꤧꤗꤟꤢ꤬ꤩ ꤘꤣ ꤢ꤬ꤚꤟꤌꤣ꤬ ꤗꤟꤢꤒꤥ꤬ꤚꤢꤪ ꤤ꤬ꤏꤢ꤭ꤧꤊꤜꤢꤧ ꤕꤚꤟꤢ꤬ꤧꤗꤟꤢ꤬ꤩꤒꤟꤢ꤬ꤧꤖꤢꤨ 
ꤔꤌꤣ꤬ ꤕꤚꤢꤧ꤯ 

● ꤠꤢ꤭ ꤊꤟꤢꤦ ꤤ꤬ꤕꤚꤟꤤ꤬ ꤒꤟꤢ꤬ꤧꤡꤟꤢ꤭ꤨꤢꤩ꤬ ꤏꤢ꤬ꤧꤢꤩ꤬ꤒꤢ꤬ꤟꤢ꤬ꤩ ꤞꤢ꤬ꤚꤢ꤭ ꤘꤣ ꤠꤢ꤭ WIC ꤏꤢ꤬ꤧꤢꤩ꤬ꤏꤢꤧ꤬ꤥ꤭ 
ꤔꤟꤤꤙꤢ꤬ꤧꤙꤝꤤꤒꤢ꤬ꤚꤛꤢ꤭ꤩ ꤞꤢ꤬ꤚꤢ꤭ ꤘꤣ eWIC ꤊꤢ ꤘꤣ ꤘꤛꤢꤩꤥ꤬ ꤠꤢ꤭ ꤔꤌꤣ꤬꤯ 

● ꤠꤢ꤭ ꤊꤟꤢꤦ ꤔꤢ꤭ꤪꤢꤩ꤬ WIC ꤏꤢꤧ꤬ꤢꤩ꤬ꤏꤢ꤬ꤧꤥ꤭ꤒꤢ꤬ꤟꤢ꤬ꤩ ꤒꤢꤦ꤮ ꤕꤚꤢꤧ ꤘꤣ ꤊꤢ꤬ꤛꤢ꤭(ꤒꤢ꤬ꤟꤢ꤬ꤩ) ꤥ꤬ꤙꤤ ꤒꤟꤢ꤬ꤧꤒꤢ꤬ꤚꤤ꤬ 
ꤢ꤬ꤊꤢ꤭ꤨ ꤔꤌꤣ꤬ ꤕꤢ꤭꤯ ꤠꤢ꤭ ꤞꤢꤧꤑꤢ꤭ꤩꤕꤜꤝꤥ꤭ ꤔꤢ WIC ꤏꤢ꤬ꤧꤢꤩ꤬ꤏꤢ꤬ꤧꤥ꤭ꤒꤢ꤬ꤟꤢ꤬ꤩ ꤘꤛꤢꤩꤡꤝꤟꤥ ꤘꤣ 
ꤜꤟꤢꤩꤗꤟꤢ꤬ꤩꤘꤢ꤬ꤨꤓꤛꤢ꤬ ꤚꤢꤪ ꤘꤛꤢꤩꤡꤝꤟꤥ ꤓꤝꤟꤥ꤭ꤟꤢ꤭ꤧꤚꤢꤩ꤬ ꤒꤟꤢ꤬ꤧꤥ꤬ꤗꤟꤥ꤬-ꤥ꤬ꤚꤛꤢ ꤘꤣ ꤊꤢ꤬ꤛꤢ꤭ 
ꤔꤌꤣ꤬ ꤢ꤬ꤑꤢ꤭ꤩ ꤔꤢ ꤊꤟꤢꤦ ꤗꤟꤢ꤬ꤩꤡꤝꤟꤥ ꤒꤟꤢ꤭ꤏꤢ꤬ꤦ ꤒꤟꤢ꤬ꤧꤒꤢ꤬ꤓꤝꤥꤒꤢ꤬ꤏꤛꤢ꤬ ꤖꤛꤢꤩꤥ꤬ ꤘꤣ ꤢ꤬ꤜꤥ꤬ꤘꤢ꤬ꤨ 
ꤒꤟꤢ꤬ꤧꤔꤝꤤꤟꤢ꤭ꤧꤚꤢ꤬ꤩ ꤗꤟꤢꤒꤥ꤬ꤚꤢꤪ ꤏꤢ꤬ꤧꤢꤩ꤬ꤏꤢ꤬ꤧꤥ꤭ ꤔꤌꤣ꤬ ꤢ꤬ꤑꤢ꤭ꤩ ꤕꤚꤢꤧ꤯ 

● ꤠꤢ꤭ ꤊꤟꤢꤦ ꤗꤟꤢꤩꤊꤟꤢꤦꤗꤟꤢ꤬ꤩꤋꤢ ꤒꤥ꤬, ꤤ꤬ꤏꤢ꤭ꤧ ꤒꤥ꤬, ꤞꤢ꤭ꤨ ꤒꤥ꤬ ꤗꤟꤢꤒꤥ꤬ꤚꤢꤪ ꤓꤢ꤬ꤨꤜꤟꤛꤢ꤬ ꤒꤥ꤬, 
ꤗꤟꤢꤒꤥ꤬ꤚꤢꤪ ꤢꤛꤢꤡꤢꤦ ꤗꤟꤢ꤬ꤩꤊꤟꤢꤦꤗꤟꤢ꤬ꤩꤋꤢ ꤒꤥ꤬, ꤤ꤬ꤏꤢ꤭ꤧ ꤒꤥ꤬, ꤞꤢ꤭ꤨ ꤒꤥ꤬, ꤗꤟꤢꤒꤥ꤬ꤚꤢꤪ 
ꤓꤢ꤬ꤨꤜꤟꤛꤢ꤬ ꤒꤥ꤬, ꤏꤢꤧ꤬ꤢꤩ꤬ꤏꤢ꤬ꤧꤥ꤭/ꤖꤝꤢ꤬ꤪꤗꤢ꤬ꤨꤜꤢ꤬ ꤗꤟꤢꤒꤥ꤬ꤚꤢꤪ ꤔꤟꤤꤙꤢ꤬ꤧꤙꤝꤤꤒꤢ꤬ꤚꤛꤢ꤭ꤩ ꤟꤢꤩꤒꤟꤢ꤭ 
ꤔꤢ ꤠꤢ꤭ ꤔꤌꤣ꤬ꤒꤢ꤬ꤟꤢ꤬ꤩ ꤔꤌꤣ꤬꤯ ꤠꤢ꤭ ꤊꤟꤢꤦ ꤗꤟꤢꤩꤊꤟꤢꤦꤗꤟꤢ꤬ꤩꤋꤢ ꤒꤥ꤬, ꤤ꤬ꤏꤢ꤭ꤧ ꤒꤥ꤬, ꤞꤢꤨ꤭ ꤒꤥ꤬ 
ꤗꤟꤢꤒꤥ꤬ꤚꤢꤪ ꤓꤢ꤬ꤨꤜꤟꤛꤢ꤬ ꤒꤥ꤬, ꤗꤟꤢꤒꤥ꤬ꤚꤢꤪ ꤢꤛꤢꤡꤢꤦ ꤗꤟꤢ꤬ꤩꤊꤟꤢꤦꤗꤟꤢ꤬ꤩꤋꤢ ꤒꤥ꤬, ꤤ꤬ꤏꤢ꤭ꤧ ꤒꤥ꤬, 
ꤞꤢ꤭ꤨ ꤒꤥ꤬, ꤗꤟꤢꤒꤥ꤬ꤚꤢꤪ ꤓꤢ꤬ꤨꤜꤟꤛꤢ꤬ ꤒꤥ꤬, ꤏꤢ꤬ꤧꤢꤩ꤬ꤏꤢ꤬ꤧꤥ꤭/ꤖꤝꤢ꤬ꤪꤗꤢ꤬ꤨꤜꤢ꤬ ꤗꤟꤢꤒꤥ꤬ꤚꤢꤪ 
ꤔꤟꤤꤙꤢ꤬ꤧꤙꤝꤤꤒꤢ꤬ꤚꤛꤢ꤭ꤩ ꤟꤢꤩꤒꤟꤢ꤭ ꤔꤢ ꤠꤢ꤭ ꤔꤌꤣ꤬ꤒꤢ꤬ꤟꤢ꤬ꤩ ꤔꤌꤣ꤬꤯ 

● ꤠꤢ꤭ ꤊꤟꤢꤦ ꤙꤢ꤬ꤩꤥ꤬ꤘꤝꤥ ꤔꤟꤤꤙꤢ꤬ꤧꤜꤤ꤬ꤙꤢ꤬ ꤞꤌꤣ꤭ꤜꤢ꤭ꤧ ꤢ꤬ꤊꤢ꤭ꤨ ꤘꤣ ꤏꤢ꤬ꤧꤢꤩ꤬ꤏꤢ꤬ꤧꤥ꤭ ꤗꤟꤢꤒꤥ꤬ꤚꤢꤪ 
ꤖꤝꤢ꤬ꤪꤗꤢ꤬ꤨꤜꤢ꤬ ꤘꤣ ꤠꤢ꤭ ꤤ꤬ꤕꤚꤟꤤ꤬ ꤘꤣ WIC -ꤗꤟꤢꤒꤥ꤬ ꤚꤢ꤭ꤦ ꤔꤌꤣ꤬ ꤚꤢꤪ ꤢ꤬ꤗꤢꤥ꤬ꤔꤢ WIC 
ꤒꤟꤢ꤬ꤧꤟꤢꤩꤒꤟꤢ꤭ ꤕꤢ꤭ ꤊꤤ꤬ ꤠꤢ꤭ ꤒꤢ꤬ꤚꤤ꤬ ꤤ꤬ꤏꤢ꤭ꤧ, ꤗꤟꤢ꤬ꤩꤊꤟꤢꤦꤗꤟꤢ꤬ꤩꤋꤢ ꤗꤟꤢꤒꤥ꤬ꤚꤢꤪ ꤘꤛꤢꤩꤊꤟꤛꤢ꤭ 
ꤒꤟꤢ꤭ꤒꤟꤢ꤬ꤧ ꤛꤢ꤭ꤩꤒꤢ꤬ꤟꤢ꤬ꤩ ꤔꤌꤣ꤬꤯ ꤛꤢ꤭ꤩꤗꤢ꤬ ꤠꤢ꤭ ꤘꤛꤢꤩꤜꤟꤌꤣ꤭ꤙꤢꤧ ꤔꤢ ꤢ꤬ꤧꤞꤤ꤭ ꤤ꤬ꤕꤚꤟꤤ꤬ ꤔꤢ ꤠꤢ꤭ WIC 
ꤚꤢ꤭ꤦ ꤔꤢ ꤗꤟꤢꤒꤥ꤬꤯ 

 
ꤖꤢꤨ WIC ꤕꤚꤟꤢꤧꤔ꤬ꤟꤌꤣꤊ꤭ꤢꤨ꤭ ꤒꤣꤕ꤬ꤚꤟꤢꤧ꤬ ꤔꤌꤣ꤬ ꤠꤢ꤭ ꤞꤢꤧꤑꤢꤩꤕ꤭ꤜꤝꤥ꤭: 

● ꤠꤢ꤭ ꤙꤢ꤬ꤧ ꤘꤛꤢ꤬ꤓꤛꤢ꤬ꤋꤛꤢ꤭ꤩꤞꤛꤢ ꤜꤤ꤬ꤙꤢ꤬ꤗꤢꤘꤛꤢ꤭ ꤘꤣ ꤢ꤬ꤏꤛꤣꤋꤢ꤭ꤧ ꤒꤢ꤬ꤘꤢ꤬ꤦ ꤕꤢ꤭ ꤚꤢꤪ ꤔꤟꤤꤙꤢ꤬ꤧ 
ꤋꤛꤢ꤭ꤩꤞꤛꤢ ꤒꤟꤢ꤬ꤧꤜꤟꤢꤩꤔꤝꤥꤖꤛꤢꤩ ꤘꤣ ꤒꤟꤢ꤬ꤧꤒꤢ꤬ꤚꤤ꤬ ꤛꤢ꤭ꤩ ꤢ꤬ꤑꤢ꤭ꤩ ꤕꤢ꤭꤯ 

● WIC ꤗꤟꤢ꤬ꤩ ꤘꤛꤢꤩꤡꤝꤟꤥ ꤏꤢ꤬ꤧꤢꤩ꤬ꤏꤢ꤬ꤧꤥ꤭ ꤜꤟꤢ꤭ꤪ ꤗꤟꤢꤒꤥ꤬ꤚꤢꤪ ꤖꤝꤢ꤬ꤪꤗꤢ꤬ꤨꤜꤢ꤬ ꤘꤣ ꤜꤥ꤬ꤙꤢ꤬ꤧ ꤒꤣ꤬ꤜꤢ꤭ꤧ 
ꤢ꤬ꤊꤢ꤭ꤨ ꤔꤌꤣ꤬ ꤒꤥ꤬ ꤗꤟꤢ꤬ꤩꤒꤢ꤭ꤩꤟꤢꤩꤚꤢꤪ WIC ꤔꤌꤣ꤬ ꤒꤟꤢ꤬ꤧꤘꤛꤢꤩꤔꤟꤌꤣ꤭ꤡꤝꤟꤥ ꤒꤟꤢ꤬ꤧꤒꤢ꤬ꤚꤤ꤬ ꤕꤚꤢꤧ꤯ 

● ꤠꤢ꤭ ꤊꤤ꤬ ꤥ꤬ꤔꤢ ꤏꤢ꤬ꤧꤢꤩ꤬ꤏꤢ꤬ꤧꤥ꤭ ꤔꤟꤤꤙꤢ꤬ꤧꤙꤝꤤꤒꤢ꤬ꤚꤛꤢ꤭ꤩ ꤒꤟꤢ꤬ꤧꤟꤢꤩꤒꤟꤢ꤭ ꤒꤥ꤬ ꤒꤢ꤬ꤜꤢ ꤜꤝꤟꤤ꤭ꤜꤢ꤭ꤧ 
ꤢ꤬ꤊꤢ꤭ꤨ ꤟꤢꤩꤗꤢ꤬, ꤢ꤭ꤨ ꤊꤟꤢꤦ ꤙꤢ꤬ꤩꤒꤢ꤬ꤘꤢ꤬ꤦꤊꤛꤢ꤭ ꤠꤢ꤭ ꤔꤢ ꤘꤣ ꤒꤟꤢ꤬ꤧꤒꤢ꤬ꤚꤤ꤬ ꤢ꤬ꤊꤢ꤭ꤨ ꤔꤌꤣ꤬ ꤕꤢ꤭꤯ 

● The Department of Health and Human Services (HHS) ꤊꤟꤢꤦ ꤕꤜꤝꤥ꤭ꤢ꤬ꤋꤝꤢ ꤘꤛꤢꤩꤒꤟꤢ꤭ 
ꤠꤢ꤭ WIC ꤒꤟꤢ꤬ꤧꤚꤤ꤬ꤒꤟꤢ꤬ꤧꤊꤛꤢ꤭ ꤔꤢ ꤒꤟꤢ꤬ꤧꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤔꤢ ꤒꤟꤢ꤬ꤧꤞꤤꤒꤟꤢ꤬ꤧꤖꤢꤧ 
ꤒꤟꤢ꤬ꤧꤒꤢ꤬ꤚꤤ꤬ꤒꤢ꤬ꤟꤢ꤬ꤩ ꤒꤟꤢ꤭ꤒꤟꤢ꤬ꤩ ꤔꤌꤣ꤬ ꤕꤢ꤭꤯ ꤒꤟꤢ꤬ꤧꤒꤢ꤬ꤚꤤ꤬ ꤛꤢ꤭ꤩꤒꤢ꤬ꤟꤢ꤬ꤩ ꤔꤌꤣ꤬ ꤊꤟꤢꤦ ꤔꤢ꤭ꤪꤢꤩ꤬ 
ꤒꤟꤢ꤬ꤧꤚꤤ꤬ꤒꤟꤢ꤬ꤧꤊꤛꤢ꤭ ꤛꤢꤩ꤭ ꤘꤣ ꤊꤟꤢꤦ ꤘꤛꤢ꤬ꤒꤟꤢ꤭ ꤠꤢ꤭ ꤒꤟꤢ꤬ꤧꤜꤟꤢꤩꤔꤝꤥꤖꤛꤢꤩ ꤘꤣ ꤢ꤬ꤧꤞꤤ꤭ 
ꤒꤟꤢ꤬ꤧꤒꤢ꤬ꤚꤤ꤬ ꤢ꤬ꤑꤢ꤭ꤩ ꤕꤢ꤭; ꤘꤛꤢꤩꤡꤝꤟꤥ ꤠꤢ꤭ ꤒꤟꤢ꤬ꤧꤚꤤ꤬ꤒꤟꤢ꤬ꤧꤊꤛꤢ꤭ ꤙꤢ꤬ꤧꤊꤛꤢꤔꤢ ꤒꤟꤢ꤬ꤧꤒꤢ꤬ꤚꤤ꤬ 
ꤛꤢ꤭ꤩꤒꤢ꤬ꤟꤢ꤬ꤩ ꤚꤢꤪ ꤊꤟꤢꤦ ꤘꤛꤢ꤬ꤓꤛꤢ꤬ꤜꤤ꤬ꤙꤢ꤬ ꤢ꤬ꤊꤜꤛꤢ ꤐꤢ꤭ꤨꤊꤜꤢ꤭ꤪ; ꤘꤣ ꤜꤟꤢꤩꤗꤟꤢ꤬ꤩꤘꤢ꤬ꤨꤓꤛꤢ꤬ ꤠꤢ꤭ 

ꤒꤟꤢ꤬ꤧꤥ꤬ꤏꤛꤥ꤬ꤥ꤬ꤕꤚꤛꤢ꤭, ꤒꤟꤢ꤬ꤧꤞꤤꤒꤟꤢ꤬ꤧꤖꤢꤦ ꤗꤟꤢꤒꤥ꤬ꤚꤢꤪ ꤒꤟꤢ꤬ꤧꤥ꤬ꤗꤟꤥ꤬-ꤥ꤬ꤚꤛꤢ ꤊꤤ꤬ ꤠꤢ꤭ 
ꤏꤢ꤬ꤨꤔꤟꤌꤣ꤭ꤥ꤬ꤔꤟꤢ꤬ꤩꤓꤌꤣ꤭ ꤞꤢ꤬ꤚꤢ꤭ ꤘꤣ ꤢ꤬ꤧꤞꤤ꤭ ꤒꤟꤢ꤬ꤧꤒꤢ꤬ꤚꤤ꤬ ꤟꤢꤩꤗꤢ꤬; ꤚꤢꤪ ꤊꤟꤢꤦ ꤗꤟꤢ꤬ꤩꤒꤟꤢ꤭ꤒꤟꤢ꤬ꤩ 
ꤕꤢꤩ ꤠꤢ꤭ ꤒꤟꤢ꤬ꤧꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤒꤟꤢ꤬ꤧꤗꤛꤢꤋꤝꤢ꤬ꤧ ꤜꤥ꤬ꤙꤢ꤬ꤧ ꤘꤣ ꤢ꤬ꤒꤥ꤭ ꤔꤌꤣ꤬ ꤕꤢ꤭꤯ 
ꤒꤟꤢ꤬ꤧꤚꤤ꤬ꤒꤢ꤬ꤧꤊꤛꤢ꤭ ꤛꤢ꤭ꤩ ꤊꤟꤢꤦ ꤔꤢ꤭ꤪꤢꤩ꤬ ꤔꤢ ꤘꤣ WIC ꤢꤩ꤬ꤡꤢ꤬ꤧꤎꤤ꤬ꤒꤢ꤬ꤟꤢ꤬ꤩ ꤔꤢ ꤢꤧꤕꤚꤟꤢ꤬ꤧ 
ꤢ꤬ꤕꤜꤢꤪꤢ꤬ꤗꤟꤢ꤬ꤨꤒꤢ꤬ꤟꤢ꤬ꤩ ꤘꤣ ꤒꤟꤢ꤬ꤧꤕꤣꤒꤢ꤬ꤚꤤ꤬ ꤘꤣ ꤢ꤬ꤧꤞꤤ꤭ ꤒꤟꤢ꤬ꤧꤒꤢ꤬ꤚꤤ꤬ ꤢ꤬ꤊꤢ꤭ꤨ ꤚꤢꤪ ꤗꤟꤢ꤬ꤩꤡꤝꤟꤥ 
ꤕꤢꤩ ꤊꤢ꤬ꤛꤢ꤭ ꤒꤟꤢ꤬ꤧꤜꤟꤢꤩꤔꤝꤥꤖꤛꤢꤩ ꤘꤣ WIC ꤒꤟꤢ꤬ꤧꤒꤢ꤬ꤚꤤ꤬ ꤢ꤬ꤑꤢ꤭ꤩ ꤕꤢ꤭꤯ ꤠꤢ꤭ ꤞꤢꤧꤑꤢ꤭ꤩ ꤕꤜꤝꤥ꤭ ꤔꤢ 
HHS ꤊꤟꤢꤦ ꤕꤜꤝꤥ꤭ꤢ꤬ꤋꤝꤢ ꤔꤢ ꤘꤛꤢꤩꤜꤟꤌꤣ꤭ ꤠꤢ꤭ WIC ꤢ꤬ꤚꤤ꤬ꤢ꤬ꤊꤛꤢ꤭ ꤖꤢꤨ ꤊꤝꤤ꤭ꤥ꤬ ꤗꤟꤢꤒꤥ꤬ꤚꤢꤪ 
ꤕꤜꤝꤥ꤭ꤢ꤬ꤢ꤬ꤋꤝꤢ ꤔꤢ ꤘꤣ ꤖꤢ꤬ꤩꤘꤢ꤬ꤚꤣ꤬ ꤗꤟꤢꤒꤥ꤬ꤚꤢꤪ ꤊꤟꤢꤩ ꤢꤨꤕꤢ꤬ꤒꤤ꤬ ꤥ꤬ ꤔꤌꤣ꤬ ꤕꤢ꤭꤯ ꤠꤢ꤭ 
ꤊꤝꤤ꤭ꤓꤛꤢ꤬ ꤔꤟꤤꤡꤟꤛꤢ HHS ꤒꤟꤢ꤬ꤧꤒꤢ꤬ꤚꤤ꤬ ꤞꤢ꤬ꤚꤢ꤭ ꤘꤣ ꤠꤢ꤭ WIC ꤢ꤬ꤚꤤ꤬ꤢ꤬ꤊꤛꤢ꤭ 
ꤘꤛꤢꤩꤜꤟꤌꤣ꤭ꤥ꤬ ꤖꤢꤨ ꤗꤛꤢꤓꤛꤢ꤬ꤩ ꤘꤣ WIC ꤕꤢ꤬ꤪꤜꤢ꤬ꤎꤤ꤬ ꤊꤢ꤭ꤨ “ꤐꤟꤢꤦꤢꤩ꤬ꤞꤢꤧꤜꤟꤢ꤬ꤧꤔꤟꤤ 
ꤕꤚꤟꤢ꤬ꤧꤔꤟꤌꤣ꤭ꤊꤢ꤭ꤨ ꤢ꤬ꤚꤤ꤬ꤢ꤬ꤊꤛꤢ꤭ ꤔꤌꤣ꤬”꤯ 

 

ꤢꤨ꤭ ꤘꤛꤢꤩꤡꤟꤢ꤬ ꤠꤢ꤭ ꤔꤢ ꤠꤢ꤭ ꤢ꤬ꤋꤝꤢꤢ꤬ꤛꤢ꤬ꤒꤢ꤬ꤟꤢ꤬ꤩ ꤔꤢ ꤒꤟꤢ꤬ꤧꤘꤛꤢ꤬ꤋꤢ꤬ꤨꤒꤢ꤬ꤟꤢ꤬ꤩ ꤘꤣ ꤒꤟꤢ꤬ꤧꤒꤢ꤬ꤚꤤ꤬ ꤢ꤬ꤜꤟꤢ꤭ꤧ 
ꤛꤢ꤭ꤩ꤯ ꤠꤢ꤭ ꤘꤛꤢꤩꤜꤟꤌꤣ꤭ ꤔꤢ ꤒꤟꤢ꤬ꤧꤚꤤ꤬ꤒꤟꤢ꤬ꤧꤊꤛꤢ꤭ ꤘꤣ ꤢ꤭ꤨ ꤘꤛꤢꤩ ꤠꤢ꤭ ꤔꤌꤣ꤬ ꤘꤣ ꤒꤟꤢ꤬ꤧꤜꤟꤢꤩꤔꤝꤥꤖꤛꤢꤩ 
ꤒꤟꤢ꤬ꤧꤘꤛꤢ꤬ꤒꤟꤢ꤭ ꤒꤟꤢ꤬ꤧꤒꤢ꤬ꤐꤛꤢ꤬ꤩ ꤢ꤬ꤑꤢ꤭ꤩ ꤔꤌꤣ꤬ ꤢ꤬ꤒꤥ꤭, ꤔꤢ ꤘꤣ ꤠꤢ꤭ ꤒꤟꤢ꤬ꤧꤞꤢꤧꤑꤢ꤭ꤩ ꤢ꤬ꤚꤛꤢꤒꤢ꤬ꤘꤢ꤬ꤦ꤯ 
ꤜꤤ꤬ꤙꤢ꤬ꤗꤢꤘꤛꤢ꤭ ꤖꤝꤢ꤬ꤪ ꤛꤢ꤭ꤩ ꤘꤛꤢ꤬ꤓꤛꤢ꤬ ꤤꤡꤢ꤭ꤦ ꤔꤟꤤꤙꤢ꤬ꤧ ꤔꤢ ꤘꤣ ꤖꤢ꤬ꤩꤘꤢ꤬ꤚꤣ꤬ ꤒꤟꤢ꤬ꤧꤗꤟꤢ꤬ꤩꤡꤝꤟꤥ꤯ 
ꤒꤟꤢ꤬ꤧꤒꤢ꤬ꤚꤤ꤬ ꤐꤥ꤭ꤒꤟꤢ꤬ꤧꤕꤣꤒꤢ꤬ꤟꤢ꤬ꤩ ꤊꤟꤢꤦ ꤗꤟꤢ꤬ꤩꤞꤢ꤭ꤧꤓꤛꤢ꤬ ꤒꤟꤢ꤬ꤧꤚꤤ꤬ꤒꤟꤢ꤬ꤧꤊꤛꤢ꤭ ꤥ꤬ꤙꤤ ꤖꤝꤢ꤬ꤪꤊꤢ꤭ꤨ ꤔꤌꤣ꤬ 
ꤕꤢ꤭꤯ ꤠꤢ꤭ ꤞꤢꤧꤑꤢ꤭ꤩꤕꤜꤝꤥ꤭ ꤔꤢ ꤒꤢ꤬ꤐꤛꤢ꤬ꤩꤥ꤬ ꤗꤟꤢ꤬ꤩ ꤢ꤬ꤞꤢꤦ ꤗꤟꤢꤒꤥ꤬ꤚꤢꤪ ꤒꤟꤢ꤬ꤧꤟꤢꤩꤒꤟꤢ꤭ ꤞꤢ꤭ꤨꤡꤛꤣꤞꤢꤦ 
ꤗꤟꤢꤒꤥ꤬ꤚꤢꤪ ꤒꤟꤢ꤬ꤧꤒꤢ꤬ꤐꤛꤢ꤬ꤩ ꤤ꤬ꤓꤢ꤬ꤪꤞꤢꤦ, ꤘꤛꤢ꤬ꤥ꤬ꤙꤤ, ꤗꤟꤢꤒꤥ꤬ꤚꤢꤪ ꤖꤛꤢꤩꤓꤢ꤬ꤩꤊꤛꤢ꤭ ꤒꤟꤢ꤬ꤧꤚꤤ꤬ ꤔꤌꤣ꤬ 
ꤔꤟꤤꤙꤢ꤬ꤧꤓꤢ꤬ꤩ ꤔꤢ ꤕꤜꤢ ꤊꤟꤢꤩ ꤢꤩ꤬ꤡꤢ꤬ꤧꤙꤤ꤬, ꤘꤣ ꤚꤢ꤭ꤦ, ꤙꤢ ꤏꤢ꤬ꤧꤢꤩ꤬ꤏꤢ꤬ꤧꤥ꤭ ꤔꤟꤤꤙꤢ꤬ꤧꤙꤝꤤꤒꤢ꤬ꤚꤛꤢ꤭ꤩ ꤢ꤬ꤍꤟꤢ꤬ꤨ 
ꤟꤢꤩꤒꤟꤢ꤭ ꤔꤢ ꤠꤢ꤭ ꤔꤌꤣ꤬ ꤚꤢꤪ ꤓꤝꤟꤥ꤭ꤡꤟꤛꤢ ꤘꤢ꤭ꤪꤏꤥ꤬ꤖꤢꤨ ꤗꤟꤢꤒꤥ꤬ꤚꤢꤪ ꤒꤟꤢ꤬ꤧꤗꤟꤢ꤬ꤩꤞꤢꤦ 
ꤕꤟꤢꤦꤘꤛꤢ꤬ꤓꤛꤢ꤬ ꤒꤟꤢ꤬ꤧꤞꤢꤦ ꤖꤢꤨ ꤊꤟꤢꤩ ꤔꤢ ꤖꤢ꤬ꤩꤘꤢ꤬ꤚꤣ꤬ ꤢꤨꤕꤢ꤬ꤒꤤ꤬ ꤥ꤬ ꤔꤌꤣ꤬ ꤕꤢ꤭꤯ 
 
WIC ꤕꤚꤟꤢ꤬ꤧꤔꤟꤌꤣ꤭ꤊꤢ꤭ꤨ(ꤒꤢ꤬ꤟꤢ꤬ꤩ) ꤗꤝꤟꤤ꤬ ꤘꤛꤢꤩꤜꤟꤌꤣ꤭ꤓꤢ꤬ꤩ ꤛꤢ꤭ꤩꤒꤢ꤬ꤑꤢ꤭ꤩ 
______________________________________  

ꤕꤚꤟꤢ꤬ꤧꤔꤟꤌꤣ꤭ꤊꤢ꤭ꤨ/ꤗꤟꤌꤣꤖꤢ꤭ꤧ/ꤕꤚꤟꤢ꤬ꤧꤗꤛꤢꤋꤝꤢ꤬ꤧ ꤒꤢ꤬ꤋꤢ꤬ꤨꤒꤢ꤭ꤩ_________________  ꤗꤟꤢꤪꤑꤢ꤭ꤩ: 
____________________   

 

ꤖꤢꤨ ꤖꤢ꤬ꤩꤘꤢ꤬ꤚꤣ꤬ ꤘꤢ꤭ꤪꤏꤥ꤬ꤖꤢꤨ ꤢ꤬ꤋꤝꤢꤢ꤬ꤛꤢ꤬ ꤔꤢ ꤢꤨꤕꤢ꤬ꤒꤤ ꤔꤢ U.S. Department of Agriculture 
(USDA) ꤘꤢ꤭ꤪꤏꤥ꤬ꤖꤢꤨ ꤢ꤬ꤋꤝꤢꤢ꤬ꤛꤢ꤬ ꤒꤟꤢ꤬ꤧꤞꤛꤥꤞꤛꤢ꤬ꤒꤢ꤬ꤟꤢ꤬ꤩ ꤔꤢ ꤕꤢ꤬ꤪꤜꤢ꤬ꤎꤤ꤬ ꤥ꤬ ꤔꤌꤣ꤬ꤚꤢꤪ, 
ꤢ꤬ꤕꤜꤢꤪꤢ꤬ꤗꤟꤢ꤬ꤨ ꤛꤢ꤭ꤩ ꤗꤟꤢ꤬ꤩꤒꤟꤢ꤭ꤒꤟꤢ꤭ꤦ ꤔꤢ ꤒꤟꤢ꤬ꤧꤤ꤬ꤙꤢ꤭ꤩꤊꤛꤢ꤭ꤩ ꤗꤛꤢ ꤘꤣ ꤗꤛꤢ꤭ꤩꤡꤣ꤬, ꤢ꤬ꤜꤢ꤬, 
ꤗꤛꤢ꤭ꤩꤡꤣ꤬ꤥ꤬ꤟꤛꤢ꤭ꤋꤢ꤭ꤏꤢꤩ, ꤕꤚꤟꤢ꤬ꤧꤗꤢ꤬ꤪꤕꤚꤟꤢ꤬ꤧꤋꤢ꤭ꤨ (ꤥ꤬ꤕꤢ꤬ꤔꤢ ꤓꤝꤟꤥ꤭ꤕꤚꤟꤢ꤬ꤧꤗꤢ꤬ꤪꤕꤚꤟꤢ꤬ꤧꤋꤢ꤭ꤨ ꤗꤢꤜꤟꤌꤣ꤭ 
ꤔꤢ ꤕꤚꤟꤢ꤬ꤧꤗꤢ꤬ꤪꤕꤚꤟꤢ꤬ꤧꤋꤢ꤭ꤨ ꤒꤟꤢ꤬ꤧꤗꤟꤢ꤬ꤩꤞꤢꤧꤑꤢ꤭ꤩꤚꤟꤢꤩ), ꤔꤟꤢꤩꤊꤜꤟꤢꤪ ꤟꤢ꤭ꤧꤡꤟꤢꤧ, ꤔꤢ꤬, ꤗꤟꤢꤒꤥ꤬ꤚꤢꤪ 
ꤗꤟꤢ꤬ꤩꤊꤟꤢ꤬ꤏꤢ꤬ꤦ ꤗꤟꤢꤒꤥ꤬ꤚꤢꤪ ꤗꤟꤢ꤬ꤩꤜꤟꤛꤢ꤭ꤩꤊꤟꤢ꤬ꤋꤛꤢ꤭ꤩꤏꤢ꤬ꤦ ꤘꤣ ꤘꤢ꤭ꤪꤏꤥ꤬ꤖꤢꤨ ꤢ꤬ꤋꤝꤢꤢ꤬ꤛꤢ꤬ 
ꤒꤟꤢ꤬ꤧꤊꤟꤢꤨꤊꤟꤢ ꤚꤟꤢꤩ ꤢ꤬ꤑꤢ꤭ꤩ ꤔꤌꤣ꤬ ꤕꤚꤢꤧ꤯  

ꤒꤟꤢ꤬ꤧꤒꤢ꤬ꤚꤤ꤬ ꤢ꤬ꤚꤤ꤬ꤢ꤬ꤊꤛꤢ꤭ ꤔꤌꤣ꤬ ꤗꤟꤢ꤬ꤩꤥ꤬ꤔꤟꤢ꤬ꤩ ꤘꤣ ꤔꤢ ꤜꤟꤢ꤭ꤍꤟꤥ ꤘꤣ ꤢ꤬ꤚꤟꤌꤣ꤬ ꤢꤧꤊꤜꤢ꤭ꤪ ꤔꤢ 
ꤊꤢ꤭ꤨꤜꤢ꤭ꤍꤟꤥ꤯ ꤊꤢ꤬ꤛꤢ꤭ ꤥ꤬ꤔꤢ ꤔꤟꤢꤩꤊꤜꤟꤢꤪ ꤟꤢ꤭ꤧꤡꤟꤢꤧ ꤘꤣ ꤢ꤬ꤜꤥ꤬ꤙꤢ꤬ꤧ ꤓꤢ꤬ꤨꤜꤟꤛꤢ꤬ ꤢ꤬ꤍꤟꤥꤜꤢ꤬ꤏꤢ ꤔꤢ 
ꤒꤟꤢ꤬ꤧꤕꤜꤝꤥ꤭ꤓꤢ꤭ꤦꤟꤢꤩꤙꤢ꤬ꤧ ꤒꤟꤢ꤬ꤧꤒꤢ꤬ꤚꤤ꤬ ꤒꤟꤢ꤬ꤧꤚꤤ꤬ꤒꤟꤢ꤬ꤧꤊꤛꤢ꤭ ꤢ꤬ꤑꤢ꤭ꤩ (ꤢ꤬ꤚꤢꤪ, ꤗꤢ꤬ꤧꤞꤢꤧ꤬ꤋꤤꤜꤤ꤬ꤕꤜꤢ꤬ꤪ, 
ꤗꤟꤢ꤬ꤩꤘꤢ꤬ꤨꤊꤜꤛꤢꤓꤢ꤬ꤩ, ꤜꤟꤢꤩꤔꤟꤤꤘꤢ꤭ꤢ꤬ꤪꤘꤤ꤬ꤛꤥ꤬, ꤢ꤬ꤗꤢ꤬ꤧꤚꤤꤊꤢ꤬ ꤒꤟꤢ꤬ꤧꤗꤟꤢ꤬ꤩꤙꤛꤢꤙꤢ꤭ꤦ ꤒꤢ꤬ꤋꤢ꤬ꤨꤊꤢ꤬ꤘꤢ꤭ 

ꤜꤟꤢ꤭ꤍꤟꤥ), ꤒꤥ꤭ꤙꤢ꤬ꤧ ꤕꤜꤝꤥ꤭ꤓꤢ꤭ꤦ ꤔꤢ ꤊꤟꤢꤩ ꤖꤛꤢꤩ ꤒꤟꤢ꤬ꤧꤘꤛꤢ꤬ꤋꤢ꤬ꤨ ꤗꤟꤢꤒꤥ꤬ꤚꤢꤪ ꤘꤢ꤭ꤪꤏꤥ꤬ ꤢ꤬ꤩꤡꤢ꤬ꤧꤎꤤ꤬ 
ꤕꤚꤟꤢ꤬ꤧꤕꤣꤒꤢ꤬ꤚꤤ꤬ ꤒꤟꤢ꤬ꤧꤒꤢ꤬ꤚꤤ꤬ ꤗꤟꤢꤒꤥ꤬ꤚꤢꤪ USDA's TARGET ꤎꤢꤧ꤬ꤒꤢ꤬ ꤘꤣ (202)720-2600 (ꤒꤢ꤬ꤜꤢ꤭ 
ꤔꤢ TTY) ꤗꤟꤢꤒꤥ꤬ꤚꤢꤪ ꤕꤜꤝꤥ꤭ꤓꤢ꤭ꤦ ꤔꤢ USDA ꤔꤢ ꤘꤣ ꤖꤢ꤬ꤩꤘꤢ꤬ꤚꤣ꤬ ꤚꤤ꤬ꤜꤢ꤭ꤩ ꤒꤟꤢ꤬ꤧꤘꤛꤢꤩꤗꤟꤢ꤬ꤩꤡꤝꤟꤥ 
ꤙꤤ (800)877-8339 ꤔꤌꤣ꤬꤯  

ꤜꤟꤢꤩꤘꤛꤢ꤬ꤓꤛꤢ꤬ ꤒꤟꤢ꤬ꤧꤒꤢ꤬ꤚꤤ꤬ ꤒꤟꤢ꤬ꤧꤤ꤬ꤙꤢ꤭ꤩꤊꤛꤢꤩ꤭ ꤒꤟꤢ꤬ꤧꤊꤚꤛꤢꤩꤊꤚꤟꤢ ꤢ꤬ꤑꤢ꤭ꤩ, ꤕꤚꤟꤢ꤬ꤧꤘꤛꤢ꤬ꤓꤛꤢ꤬ 
ꤒꤟꤢ꤬ꤧꤊꤚꤛꤢꤩꤊꤚꤟꤢ ꤒꤥ꤭ꤙꤢ꤬ꤧ ꤚꤢ꤭ꤙꤢ꤭ ꤖꤝꤢ꤬ꤪ AD-3027, USDA ꤒꤟꤢ꤬ꤧꤒꤢ꤬ꤚꤤ꤬ ꤒꤟꤢ꤬ꤧꤤ꤬ꤙꤢ꤭ꤩꤊꤛꤢ꤭ꤩ 
ꤒꤟꤢ꤬ꤧꤊꤚꤛꤢꤩꤊꤚꤟꤢ ꤖꤝꤢ꤬ꤪ ꤔꤟꤤꤙꤢ꤬ꤧ ꤡꤟꤛꤢ ꤙꤤ: 
https://www.usda.gov/sites/default/files/documents/ad-3027.pdf, ꤘꤣ USDA ꤐꤥ꤭ ꤒꤣ꤬ꤖꤥ꤬ꤖꤥ꤬, 
ꤢꤧꤟꤛꤢ꤭ (866)632-9992 ꤗꤟꤢꤒꤥ꤬ꤚꤢꤪ ꤚꤢ꤭ꤟꤛꤢ꤭ꤜꤤ꤬ ꤋꤢ꤭ꤜꤟꤢꤩꤥ꤬ ꤘꤣ USDA ꤥ꤬ ꤔꤌꤣ꤬꤯ ꤜꤤ꤬ꤙꤢ꤬ ꤊꤢ꤭ꤨ 
ꤙꤢ꤬ꤧꤥ꤬ꤕꤢ꤬ ꤔꤢ ꤕꤚꤟꤢ꤬ꤧꤘꤛꤢ꤬ꤓꤛꤢ꤬ ꤒꤟꤢ꤬ꤧꤊꤚꤛꤢꤩꤊꤚꤟꤢ ꤗꤝꤟꤤ꤬, ꤋꤢ꤭ꤜꤟꤢꤩꤥ꤬, ꤒꤢ꤬ꤩꤜꤤ꤬ꤖꤠꤥ꤭ 
ꤜꤤ꤬ꤕꤜ꤫ꤢꤪ꤬ꤘꤛꤢꤗꤢ, ꤔꤢ ꤚꤢ꤭ ꤒꤟꤢ꤭ ꤒꤟꤢ꤬ꤧꤘꤛꤢꤜꤩꤟꤌꤣ꤭ ꤚ ꤤꤡꤢ꤭ꤦ ꤔꤢ ꤒꤟꤢ꤬ꤧꤤ꤬ꤙꤢ꤭ꤩꤊꤛꤢ꤭ꤩ ꤗꤟꤢꤩꤢꤧꤒꤟꤢ꤬ꤧ 
ꤜꤣꤙꤢ꤭ ꤒꤟꤢ꤭ꤒꤟꤢ꤬ꤩ ꤔꤌꤣ꤬ ꤚꤢꤪ ꤘꤛꤢꤩꤜꤟꤌꤣ꤭ꤓꤛꤢ꤬ ꤔꤢ Assistant Secretary for Civil Rights (ASCR) 
ꤙꤢ꤬ꤧꤊꤛꤢꤔꤢ ꤜꤟꤢꤩꤊꤜꤥ꤭ ꤔꤌꤣ꤬ ꤔꤢ ꤗꤟꤢꤪꤑꤢꤩ꤭ ꤤꤡꤢ꤭ꤦ ꤔꤢ ꤏꤢ꤭ꤪꤏꤥ꤬ ꤢ꤬ꤋꤝꤢꤢ꤬ꤛꤢ꤬ 
ꤒꤟꤢ꤬ꤧꤗꤟꤢ꤬ꤩꤒꤢ꤬ꤜꤝꤥꤕꤛꤢꤩ ꤔꤌꤣ꤬꤯ ꤒꤟꤢ꤬꤬ꤧꤗꤟꤢ꤬ꤩꤜꤣꤙꤢ꤭ AD-3027 ꤖꤝꤢ꤬ꤪ ꤗꤟꤢꤒꤥ꤬ꤚꤢꤪ ꤜꤥ꤬ꤙꤢ꤬ꤔꤌꤣ꤬ 
ꤙꤢ꤬ꤧꤘꤛꤢ꤬ꤓꤛꤢ꤬ ꤘꤣ USDA ꤔꤢ ꤘꤣ:  

(1) ꤞꤢ꤭ꤨꤟꤛꤢ꤭:U.S. Department of Agriculture Office of the Assistant Secretary for Civil Rights 
1400 Independence Avenue, SW Washington, D.C. 20250-9410; ꤗꤟꤢꤒꤥ꤬ꤚꤢꤪ  
(2) Fax: (833)256-1665 or (202)690-7442; ꤗꤟꤢꤒꤥ꤬ꤚꤢꤪ  
(3)ꤤꤗꤢ꤭ꤩ:program.intake@usda.gov  
 
ꤛꤢꤩ꤭ ꤢ꤬ꤕꤜꤢꤪꤢ꤬ꤗꤟꤢ꤬ꤨ ꤔꤌꤣ꤬ ꤒꤟꤢ꤬ꤧꤘꤛꤢꤩꤢ꤬ꤋꤝꤢꤛꤢ꤬ ꤚꤟꤢ꤬ꤦꤘꤢ꤭ꤦ ꤕꤚꤟꤢ꤬ꤧꤗꤟꤢ꤬ꤩꤡꤝꤟꤥ ꤕꤚꤢꤧ꤯ 
 

 

https://www.usda.gov/sites/default/files/documents/ad-3027.pdf

